
Službene novine Federacije BiH, broj 2/26
Na osnovu čl. 39. i 103. Zakona o zdravstvenom osiguranju ("Službene novine Federacije BiH", br. 30/97, 7/02, 70/08,
48/11, 100/14- odluka US, 36/18 i 61/22), Zavod za zdravstveno osiguranje Hercegbosanske županije, Zavod zdravstvenog
osiguranja Hercegovačko-neretvanske županije/kantona, Zavod zdravstvenog osiguranja Županije Posavske, Zavod
zdravstvenog osiguranja Kantona Središnja Bosna/Srednjobosanskog kantona, Zavod zdravstvenog osiguranja Kantona
Sarajevo, Zavod za zdravstveno osiguranje Županije Zapadnohercegovačke, Zavod zdravstvenog osiguranja Zeničko-
dobojskog kantona, Zavod zdravstvenog osiguranja Unsko-sanskog kantona, Zavod zdravstvenog osiguranja Tuzlanskog
kantona, Zavod zdravstvenog osiguranja Bosanskopodrinjskog kantona Goražde i Zavod zdravstvenog osiguranja i
reosiguranja Federacije BiH, kao supotpisnik zaključuju

SPORAZUM

O DOPUNI SPORAZUMA O NAČINU I POSTUPKU KORIŠTENJA ZDRAVSTVENE ZAŠTITE VAN PODRUČJA
KANTONALNOG ZAVODA ZDRAVSTVENOG OSIGURANJA KOME OSIGURANIK PRIPADA

Član 1.

U Sporazumu o načinu i postupku korištenja zdravstvene zaštite van područja kantonalnog zavoda zdravstvenog
osiguranja kome osiguranik pripada ("Službene novine Federacije BiH", broj 41/01, 7/02, 14/17, 88/18, 27/22 i 94/24), u
članu 2. iza stava 2. dodaje se novi stav 3. koji glasi:

"Odredbe iz stava 1. ovog člana primjenjuje se i na osigurana lica:

- djecu od rođenja do navršene 18. godine života bez roditeljskog staranja smještena u odgovarajuću ustanovu van mjesta
prebivališta u skladu sa pozitivnim zakonima i propisima koji uređuju ovu oblast,

- djecu smještenu u udomiteljsku/hraniteljsku porodicu van mjesta prebivališta za vrijeme trajanja ugovora o
udomiteljstvu/hraniteljstvu."

Dosadašnji stavovi 2., 3., 4., 5., 6. i 7. postaju stavovi 3., 4., 5., 6. ,7. i 8."

Član 2.

Ovaj Sporazum o dopuni Sporazuma o načinu i postupku korištenja zdravstvene zaštite van područja kantonalnog zavoda
zdravstvenog osiguranja kome osiguranik pripada (u daljem tekstu: Sporazum o dopuni Sporazuma) smatra se zaključenim
kada ga na osnovu odluka organa upravljanja potpišu ovlašteni predstavnici kantonalnih zavoda zdravstvenog osiguranja –
učesnika u njegovom zaključivanju.

Član 3.

Ovaj Sporazum o dopuni Sporazuma objavit će se u "Službenim novinama Federacije BiH" i stupa na snagu osmi dan od
dana njegove objave.

Sarajevo

Učesnici Sporazuma:
Zavod za zdravstveno osiguranje

Hercegbosanske županije
Mate Radoš, s. r.

Zavod zdravstvenog osiguranja
Hercegovačko-neretvanske županije/kantona
Andrej Čović, s. r
Zavod zdravstvenog osiguranja
Županije Posavske
Josip Vidović, s. r.
Zavod zdravstvenog osiguranja
Kantona Središnja Bosna/Srednjobosanskog kantona
Dragan Solomun, s. r..
Salem Hodžić, s. r.
Zavod zdravstvenog osiguranja
Kantona Sarajevo
Mr. sci. oec. Muamer Kosovac, s. r.
Zavod zdravstvenog osiguranja
Zeničko-dobojskog kantona
Ahmed Kasap, s. r.
Zavod za zdravstveno osiguranje
Županije Zapadnohercegovačke
Vilson Crnjac, s. r.
Zavod zdravstvenog osiguranja
Unsko-sanskog kantona
Ermin Goretić, s. r.
Zavod zdravstvenog osiguranja
Tuzlanskog kantona
Doc. dr. sc. Denis Husić, s. r.
Zavod zdravstvenog osiguranja
Bosanskopodrinjskog kantona Goražde
Salem Halilović, s. r.
Zavod zdravstvenog osiguranja
i reosiguranja Federacije BiH - supotpisnik


